
ACTA DA SESIÓN ORDINARIA DO PLENO DA CORPORACIÓN DO CONCELLO DE
VALDOVIÑO, CELEBRADA EN DATA TRES DE XULLO DE DOUS MIL VINTE E
CINCO

Expediente: 2025/G010/000008

Valdoviño, 3 de xullo de 2025
Hora: 20:00
Lugar: Salón de Sesións da Casa do Concello
Primeira convocatoria 
Celebración sesión ordinaria, previa convocatoria, emitido o decreto 379/2025 de 29 de xuño de
2025, para a que se reúnen baixo a Presidencia do Sr. Alcalde, don Alberto González Fernández,
os/as concelleiros/as: 

PSdeG- PSOE: 
Alcalde
Rosa Ana García López
Sergio Saavedra Gutiérrez 
Germán Gómez Senra
Tamara Sabín Caamaño
Alejandro Antonio Garcia Sousa

PP: 
Ana María Díaz López
Ana Ángeles Arroyo Pérez
Kristel Testa Ameneiros 

BNG:
Verónica Hermida García
Andrés Rodríguez Rodríguez

Non asiste por causas xustificadas: don  Benito Manuel Vega Fernández do PSdeG-PSOE e
don Cristóbal Colón Leira do grupo PP.

Asistidos do secretario accidental aprobado por resolución da Dirección Xeral de Administración
Local co número de expediente NACC-2025-201, don Senén Martinez Prieto.

Abre a sesión o Presidente vista a existencia de quorum, para entrar nos asuntos da Orde do Día: 

I. PARTE DISPOSITIVA

1º.-  APROBACIÓN,  SE  PROCEDE,  DO  BORRADOR  DA  ACTA  DA  SESIÓN
ANTERIOR: 05.06.2025 (ORDINARIA). - 

O sr. Alcalde,  que preside a sesión,  pregúntalles  aos concelleiros  se teñen que facer algunha
observación á devandita acta do 05.06.2025, e ao non facerse ningunha alegación, declara que a
acta  da  sesión  plenaria  queda  aprobada  sen  ningunha  obxección  polo  Pleno da  Corporación
(votación ordinaria e aprobada por unanimidade dos asistentes á sesión).

2º  .-  APROBACIÓN  DO  TEXTO  DO  CONVENIO  DE  COOPERACIÓN  ENTRE  A  
DEPUTACIÓN  DA  CORUÑA,  O  CONCELLO  DE  FERROL  E  O  CONCELLO  DE
VALDOVIÑO PARA ACTUACIÓNS CONTEMPLADAS NO PLAN DE SOTIBILIDADE
TURÍSTICA  EN  DESTINO  (PSDT)  CENTRO  HISTÓRICO  DE  FERROL  E
PATRIMONIO  MILITAR  DA  COSTA  ARTABRAFINANCIADO  CON  FONDOS  DO
PLAN  DE  RECUPERACIÓN,  TRANSFORMACIÓN  E  RESILIENCIA  FINANCIADO
POLA UNION EUROPEA NEXTGENERATIONEU.-

DITAME AO PLENO DA CORPORACIÓN:

A comisión de Planificación Territorial e Xestión Administrativa, en sesión extraordinaria, que
celebrou en  data  vinte  e  seis  de  xuño/2025,  adoptou ditame favorable  sobor  da  do texto  do
convenio de cooperación entre a Deputación da Coruña  o Concello de Ferrol e o concello de
Valdoviño para actuacións  contempladas  no Plan de Sotibilidade  turística  en destino (PSDT)
centro histórico de Ferrol e patrimonio militar da costa Ártabra financiado con fondos do Plan de
recuperación, transformación e resiliencia financiado pola Unión europea Nextgenerationeu, co
sentido do ditame e á vista da proposta sometida á consideración da comisión dita, PROPONSE
ao Pleno da Corporación adoptar acordo co seguinte texto

“Expediente: 2025/ A006/000003
Asunto: APROBACIÓN DO TEXTO DO CONVENIO DE COOPERACIÓN ENTRE A
DEPUTACIÓN  PROVINCIAL  DA  CORUÑA,  O  CONCELLO  DE  FERROL  E  O
CONCELLO DE VALDOVIÑO PARA ACTUACIÓNS CONTEMPLADAS NO PLAN
DE SOSTIBILIDADE TURÍSTICA EN DESTINO (PSTD) CENTRO HISTÓRICO DE
FERROL  E  PATRIMONIO  MILITAR  DA  COSTA  ÁRTABRA_FINANCIADO  CON
FONDOS DO PLAN DE RECUPERACIÓN, TRANSFORMACIÓN E RESILIENCIA–
FINANCIADO  POLA  UNIÓN  EUROPEA-  NEXTGENERATIONEU.  (E1.A1.2  e
E2.A2.2)

PROPOSTA DE ALCALDÍA

O  Concello  de  Valdoviño  mantén  un  convenio  có  Ministerio  de  Defensa  có  obxecto  de
recuperar e poñer a dispor da sociedade as baterías de Campelo, en Montefaro, parroquia de
Meirás.

Neste  marco  o  Concello  de  Valdoviño  aprobou  unha  encomenda  de  xestión  á  Deputación
provincial  có  obxecto  de  desenvolver  diversos  proxectos  de  recuperación  deste  espazo
patrimonial, tanto no marco do PSTD do patrimonio Militar da Costa Artabra coma no PSTD do
Xeoparque de Cabo Ortegal.

Por Resolución de Presidencia da Deputación Provincial da Coruña aprobase Aprobar o texto do
convenio de cooperación a subscribir entre a Deputación Provincial da Coruña, o Concello de
Ferrol con CIF P-1503700 e o Concello de Valdoviño con CIF P-1508800H para financiar as

actuacións 1.2 e 2.2 e do PSTD Centro histórico de Ferrol e patrimonio militar da Costa Ártabra
Creación de aparcamentos disuasorios no centro histórico de Ferrol e nas vías de acceso ao
patrimonio militar, con especial atención ás baterías militares da zona de Ferrolterra e Creación
e sinalización de camiños ciclables nas Baterías militares de Ferrolterra financiado dentro do
Plan de Recuperación, Transformación e Resiliencia con cargo a fondos NextGenerationEU.

Estas actuaciones enmárcanse dentro do PSTD Centro histórico de Ferrol e patrimonio militar
da Costa Ártabra, a actuación 1.2 no eixe 1 de Transición verde e sostible e a actuación 2.2 do
eixe de mellora da eficiencia enerxética, segundo a táboa de actuacións aprobada na Comisión
Bilateral celebrada entre a Axencia de Turismo de Galicia e a Secretaría de Estado de Turismo o
20 de decembro de 2024 para a execución do Plan de Sostibilidade Turística Centro histórico de
Ferrol  e  patrimonio  militar  da  Costa  Ártabra  no  marco  do  Plan  de  Recuperación,
Transformación e Resiliencia, financiado pola Unión Europea-NextGenerationEU.

Estes  proxectos  contribuirán  ao mantemento  e  mellora  das  contornas  das  baterías  da  Costa
Ártabra, recuperando e poñendo en valor o patrimonio natural, histórico e cultural propio do
concello de Valdoviño.

En relación a Valdoviño as actuacións, nas que a Deputación Provincial farase cargo do 100%
do custo das actuacións enmárcanse nos puntos:

1. Na actuación 1.2, que ascende a un total de 207.009,07 € (IVE engadido) con contribución da
UE 100%, de:

B)  Redacción  do  proxecto  completo  de  obra  e  a  dirección  facultativa  do  aparcamento  en
Valdoviño

- Realización das obras contidas no proxecto de execución das obras, contratación e supervisión
das mesmas, cun custo previsto no PSTD Centro histórico de Ferrol e patrimonio militar  da
Costa Ártabra.

2. Na actuación 2.2, que ascende a un total de 120.000 € (IVE engadido) con contribución da
UE 100%, de:

- Redacción do proxecto completo de obra e a dirección facultativa dunha senda ciclable

- Realización das obras contidas no proxecto de execución das obras, contratación e supervisión
das mesmas, cun custo previsto no PSTD Centro histórico de Ferrol e patrimonio militar  da
Costa Ártabra.

A  citada  proposta  de  axuda  de  PSTD   presentouse  baixo  a  modalidade  de  “Proxecto  en
cooperación”,  e  polo  tanto  as  partes  formalizan  as  súas  relacións  mediante  acordos  de
cooperación  para  establecer  os  seus  dereitos  e  obrigas  no  desenvolvemento  das  actuacións
Creación de aparcamentos disuasorios no centro histórico de Ferrol e nas vías de acceso ao
patrimonio militar, con especial atención ás baterías militares da zona de Ferrolterra e Creación
e sinalización de camiños ciclables nas Baterías militares de Ferrolterra.

Dado o interese da Deputación da Coruña, do Concello de Ferrol e do Concello de Valdoviño
para a realización de ditas actuacións, as partes acordan formalizar o convenio presentado.

Considerando  o  interés  que  para  o  concello  de  Valdoviño  supón  dita  actuación  e  a
documentación obrante no expediente,  esta  alcaldía  en vista  das atribucións  conferidas  pola
lexislación vixente PROPÓN ao Pleno a adopción dos seguintes acordos:

Primeiro. –Aprobar o texto do convenio de cooperación entre a Deputación Provincial da 
Coruña, o Concello de Ferrol e o Concello de Valdoviño para actuacións contempladas no Plan 
de Sostibilidade Turística en Destino (PSTD) centro histórico de Ferrol e patrimonio militar da 

Costa Artabra_financiado con fondos do plan de recuperación, transformación e resiliencia–
financiado pola Unión Europea- Nextgenerationeu. (e1.a1.2 e e2.a2.2)

Segundo.- Trasladar dito acordo á Deputación Provincial da Coruña.

//Documento asinado dixitalmente polo alcalde, Alberto González Fernández//”

ANEXO (Convenio)

“CONVENIO  DE  COOPERACIÓN  ENTRE  A  EXCMA.  DEPUTACIÓN
PROVINCIAL DA CORUÑA, O EXCMO. CONCELLO DE FERROL E O EXCMO
CONCELLO DE VALDOVIÑO  PARA  ACTUACIÓNS  CONTEMPLADAS  NO
PLAN  DE  SOSTIBILIDADE  TURÍSTICA  EN  DESTINO  (PSTD)  CENTRO
HISTÓRICO DE FERROL E PATRIMONIO MILITAR DA COSTA ÁRTABRA_
FINANCIADO  CON  FONDOS  DO  PLAN  DE  RECUPERACIÓN,
TRANSFORMACIÓN E RESILIENCIA–FINANCIADO POLA UNIÓN EUROPEA-
NEXT GENERATIONEU  (PRTR)_PSTD  CENTRO  HISTÓRICO  DE  FERROL E
PATRIMONIO MILITAR DA COSTA ÁRTABRA (E1.A-1.2 e E2.A-2.2)
En A Coruña, a XX de XX de 2025 

Ante min, Miguel Iglesias Martínez Secretario Xeral da Excelentísima 

Deputación Provincial da Coruña, como fedatario actuante

REUNIDOS

Dunha  parte  o  XXXXXX  da  Deputación  Provincial  da  Coruña,  DNI  núm.  XXX,  que
intervén en nome e representación da Deputación Provincial da Coruña, actuando na súa
calidade de XXX e conforme as competencias que ten atribuídas.

Doutra, o Señor Alcalde José Manuel Rey Varela, DNI núm. XXX, que intervén en nome e
representación do Concello de Ferrol, actuando na calidade de alcalde do Concello de Ferrol
e conforme as competencias que ten atribuídas.

Doutra,  o Señor Alcalde Alberto González Fernández,  DNI núm. XXX, que intervén en
nome  e  representación  do  Concello  de  Valdoviño,  actuando  na  calidade  de  alcalde  do
Concello de Valdoviño e conforme as competencias que ten atribuídas.
Ambos comparecentes recoñécense mutuamente capacidade, lexitimación e representación
suficientes para formalizar o presente convenio de cooperación. 

MANIFESTAN

Primeiro.  - A Deputación  provincial  da  Coruña presentou na  convocatoria  do  2023 un
PSTD extraordinario supramunicipal: O Proxecto Centro Histórico de Ferrol e Patrimonio
militar da Costa Ártabra que implica aos municipios de Ares, Ferrol e Valdoviño dentro do
Plan de Recuperación, Transformación e Resiliencia con cargo a fondos NextGenerationEU,
cuxas bases están reguladas pola Estrategia de sostenibilidad turística en destinos (2023)

Segundo.-  Que  a  citada  proposta  presentouse  baixo  a  modalidade  de  “Proxecto  en
cooperación”,  e  polo  tanto  as  partes  formalizan  as  súas  relacións  mediante  acordos  de

cooperación para establecer os seus dereitos e obrigas no desenvolvemento das actuacións
Creación de aparcamentos disuasorios no centro histórico de Ferrol e nas vías de acceso ao
patrimonio  militar,  con  especial  atención  ás  baterías  militares  da  zona  de  Ferrolterra  e
Creación e sinalización de camiños ciclables nas Baterías militares de Ferrolterra.
O orzamento máximo das actuacións suma un total de trescentos vinte e sete mil nove euros
con  sete  céntimos  (327.009,07€)  IVE  engadido,  contando  todas  cunha  contribución  da
Unión Europea do 100%.
Dado  o  interese  da  Deputación  da  Coruña,  do  Concello  de  Ferrol  e  do  Concello  de
Valdoviño para  a  realización  de  ditas  actuacións,  ambas as  partes  acordan formalizar  o
presente convenio en base as seguintes cláusulas.

Por todo o exposto, as partes:

ACORDAN

Formalizar o presente convenio conforme as seguintes cláusulas:

I.- OBXECTO

O obxecto do presente convenio é establecer as bases de cooperación entre a Deputación da
Coruña, o Concello de Ferrol e o Concello de Valdoviño para levar a cabo as actuacións
referidas a Creación de aparcamentos disuasorios no centro histórico de Ferrol e nas vías de
acceso  ao  patrimonio  militar,  con  especial  atención  ás  baterías  militares  da  zona  de
Ferrolterra  e  Creación  e  sinalización  de  camiños  ciclables  nas  Baterías  militares  de
Ferrolterra do PSTD Centro histórico de Ferrol e patrimonio militar da Costa Ártabra.
A finalidade da actuación 1.2 é a creación de dous aparcamentos disuasorios, un no centro
histórico de Ferrol e outro na contorna da baterías militares de Valdoviño. . 

A finalidade da actuación 2.2 é a creación de camiños ciclables na contorna das baterías 
militares de Campelo Baixo e Campelo Alto (Valdoviño) e Doniños (Ferrol).

II.- ORZAMENTO E PRAZO DE EXECUCIÓN

O orzamento máximo de execución da actuación obxecto deste convenio é de trescentos
vinte e sete mil nove euros con sete céntimos (327.009,07 €), IVE incluído. 
A inversión levarase a cabo en 2 actuacións, que se desglosan como segue: 

Eixe Actuació 
n

Denominación Orzamento

1 1.2 Creación  de  aparcamentos  disuasorios  no  centro
histórico de Ferrol e nas vías de acceso ao patrimonio
militar, con especial atención ás baterías militares da
zona de Ferrolterra

207.009,07€

2 2.2 Creación e sinalización de camiños ciclables nas 
Baterías militares de Ferrolterra

120.000€

O prazo de execución máximo estimado dos traballos será o estipulado nos Pregos de cada
unha das actuacións que en calquera caso non poderá exceder da data fin do Convenio entre
a  Axencia  Turismo de  Galicia  e  a  Deputación  de Coruña para  a  execución do Plan  de
Sustentabilidade Turística Centro histórico de Ferrol e patrimonio militar da Costa Ártabra
no marco do Plan De Recuperación, Transformación e Resiliencia, financiado pola Unión
EuropeaNextGeneration EU, ou en data posterior de realizarse a prórroga do dito convenio
coa Axencia Turismo de Galicia. 

III.- FINANCIAMENTO.

1. A Deputación da Coruña financiará o orzamento das obras e servizos  con fondos do
PSTD Centro histórico de Ferrol e patrimonio militar da Costa Ártabra, financiado dentro
do  Plan  de  Recuperación,  Transformación  e  Resiliencia  con  cargo  a  fondos
NextGenerationEU,  tal  como  se  define  na  cláusula  anterior,  cunha  achega  provincial
máxima  de  327.009,07€  con  cargo  á  aplicación  orzamentaria  0510/4329/650,  o  que
representa unha porcentaxe do 100%.
 Este importe  poderá sufrir  variacións,  en función das necesidades do PSTD, sen poder
superar en ningún caso o crédito máximo dispoñible para o mesmo.
Actuación Denominación Aplicación 

orzamentaria

1.2 Creación  de  aparcamentos  disuasorios  no  centro
histórico de Ferrol e nas vías de acceso ao patrimonio
militar, con especial atención ás baterías militares da
zona de Ferrolterra

0510/4329/650
Código de proxecto
2024.3.81990.5

2.2 Creación e sinalización de camiños ciclables nas 
Baterías militares de Ferrolterra

0510/4329/650
Código de proxecto
2024.3.81990.5

O detalle do orzamento asignado para a execución das actuacións repártese como segue:

Para  as  actuacións  1.2  e  2.2,  os  custos  derivados  da  contratación  da  Coordinación  de
seguridade e saúde e Control de calidade imputaranse aos contratos vixentes no Servizo de
Vías e Obras da Deputación da Coruña para as ditas prestacións.
2. Ausencia de dobre financiamento: A execución do Plan de Recuperación, Transformación
e Resiliencia debe respectar os límites establecidos en relación coas axudas de Estado e a
prevención  do  dobre  financiamento  procedente  do  Mecanismo  e  doutros  programas  da
Unión dos mesmos gastos.  
Para esta actuación o Concello de Ferrol e o Concello de Valdoviño acreditan, coa firma
deste Convenio, a ausencia de dobre financiamento. 

IV.- CONTRATACIÓN E EXECUCIÓN 

A) COMPROMISOS DO CONCELLO DE FERROL E VALDOVIÑO

En virtude da sinatura do presente convenio o Concello de Ferrol e o Concello de Valdoviño
comprométense a:

En  relación  coas  actuacións  1.2  “Creación  de  aparcamentos  disuasorios  no  centro
histórico de Ferrol e nas vías de acceso ao patrimonio militar, con especial atención ás
baterías  militares  da  zona  de  Ferrolterra”  e  2.2  “Creación  e  sinalización  de  camiños
ciclables nas Baterías militares de Ferrolterra” :
1. Aprobar  a  redacción  do proxecto  completo  de  obra  e  a  dirección  facultativa  e  a

posterior realización das obras contidas no proxecto de obra.
2. Solicitar vía rexistro electrónico o inicio dos tramites necesarios para levar a cabo as

actuacións.
3. Presentar  unha  certificación  xustificativa  da  efectiva  dispoñibilidade  do  terreo  de

actuación, libre de cargas e gravames e co réxime urbanístico axeitado, para a
execución das obras as que se refiren as actuacións que se describan no proxecto
de obra como trámite previo á incoación do expediente de licitación das obras pola
Deputación da Coruña.

4. Asumir a realización das xestións pertinentes ante os organismos que corresponda,
para a obtención dos permisos, licencias e autorizacións regulamentarias, cando
estas fosen necesarias, correndo cos custos que se xeren.  

5. Facilitar a realización das obras a levar a cabo en ditas actuacións.
6. Será responsabilidade dos Concello de Ferrol e Valdoviño a posible realización das

obras,  subministros  ou  acometidas  que  sexan  necesarias  con carácter  previo  á
execución das actuacións obxecto do Convenio. 

7. A Dirección da obra, notificará cunha antelación de dez días como mínimo, a data
prevista  da acta  de recepción para que poida  asistir  un técnico  da Deputación
Provincial da Coruña se así se considera.

8. Unha vez realizadas as obras pola Deputación da Coruña e coa asistencia do persoal
designados polos Concellos de Ferrol e Valdoviño , procederase a formalizar a
acta  de  entrega  á  entidade  municipal  da  obra  realizada,  asumindo  esta  a  súa
xestión e todos os gastos de mantemento e conservación como titular destas. 

9. Comunicar  á  Deputación  da  Coruña  calquera  circunstancia  que  poida  incidir  no
desenvolvemento dos proxectos.

10. Os  concellos  de  Ferrol  e  Valdoviño  facilitarán  de  conformidade  coa  cláusula
Décima.4  do  Convenio  coa  Axencia  de  Turismo  de  Galicia  de  data  do
03/07/2024 ,  as  achegas  adicionais  de documentos  ou datos aclaratorios  que a
Axencia de Turismo de Galicia estime necesarios.

11. Os Concellos de Ferrol e Valdoviño obríganse a someterse ás actuacións control e
seguimento da aplicación de fondos destinados ao proxecto subvencionado que se
lle requira á comunidade autónoma, mediante a verificación de documentos e á
avaliación continua e final por parte da Secretaría de Estado de Turismo, así como
ao control financeiro dos mesmos pola Intervención General de la Administración
del  Estado  e  o  Tribunal  de  Cuentas  e  órganos  estatais  e  europeos  que  teñan
encomendado o control e seguimento dos fondos do Mecanismo de Recuperación
e Resiliencia, en particular a Comisión europea, o Tribunal de Cuentas Europeo, a
Oficina Europea de Lucha contra el  Fraude (OLAF) e a  Fiscalía europea,  que
poderán acceder á información de detalle das actuacións realizadas, asumindo o
concello a responsabilidade dun eventual reintegro por parte da Deputación dos
fondos recibidos por ésta ao Tesoro Público motivado por incumprimentos totais
ou parciais deste concello segundo o diposto na Resolución de 23 de diciembre de
2021, de la Secretaría de Estado de Turismo, por la que se publica el Acuerdo de la
Conferencia Sectorial de Turismo, por el que se fijan los criterios de distribución,
así  como  el  reparto  resultante  para  las  comunidades  autónomas,  del  crédito
destinado a la  financiación de actuaciones de inversión por  parte  de entidades
locales en el marco del Componente 14 Inversión 1 del Plan de Recuperación,
Transformación y Resiliencia.

12. Dar publicidade destas actuacións dentro do marco do PSTD.

B) COMPROMISOS DA DEPUTACIÓN PROVINCIAL DA CORUÑA 

En virtude da sinatura do presente convenio a Deputación da Coruña, sobre as actuacións
1.2 e 2.2 comprométese a:
1. A Deputación contratará a redacción do proxecto de obra e a dirección facultativa
incluídas no proxecto obxecto de financiamento das actuacións 1.2 e 2.2, de acordo co
disposto na Lei 9/2017 de Contratos do Sector Público.
2. A Deputación contratará  a  execución das  obras  incluídas  no  proxecto  obxecto  de
financiamento das actuacións 1.2 e 2.2, de acordo co disposto na Lei 9/2017 de Contratos
do Sector Público.
3. Contratar a coordinación de seguridade e saúde de ambas as dúas actuacións e aboar
os gastos que diso se deriven.
4. Contratar o control de calidade das obras de ambas as dúas actuacións e aboar os
gastos que diso se deriven.
5. Aboar as certificacións mensuais que emitan os directores de obra de ambas as dúas
actuacións, que serán remitidas á Deputación da Coruña para a seu pago con cargo ao
PSTD Centro histórico de Ferrol e Patrimonio militar da Costa Ártabra. 
6. Comunicar ao concello de Ferrol e ao Concello de Valdoviño, cunha antelación de dez
días como mínimo, a data e hora para o acto de recepción das obras pola Deputación da
Coruña, ao cal deberá asistir o representante designado polo concello de Ferrol e polo
concello de Valdoviño,  xunto coa persoa técnica competente  que determine.  A persoa
técnica municipal de ambos concellos elaborará informe de conformidade coa recepción.
De presentar  algún elemento  desconforme a Deputación  deberá  proceder  a  realizar  as

actuacións  que  correspondan  para  obter  o  carácter  favorable  da  valoración  técnica
municipal. 
7. A acta  de  recepción  das  obras  será  asinada  por  un  interventor  da  Deputación  da
Coruña,  ou as persoas nas que deleguen, o director de obra e unha persoa técnica do
Servizo de Asistencia Técnica a Municipios ou do Servizo de Arquitectura e Mantemento.
8. Unha vez recibidas as obras, formalizarase unha acta de entrega da obra rematada ao
Concello de Ferrol que terá lugar o mesmo día da dita acta de recepción ou nun prazo non
superior a 15 días. 
9. As modificacións do contrato só se poderán realizar por razóns de interese público
nos supostos previstos nos artigos 204, 205 e 242 da LCSP. 

V.- POSTA A DISPOSICIÓN DOS TERREOS.

O Concello de Ferrol pon a disposición da Deputación da Coruña os inmobles a fin de que
se poidan executar as obras incluídas nos proxectos de:

V.I Actuación 1.2 “Creación de aparcamentos disuasorios no centro histórico de Ferrol e nas
vías de acceso ao patrimonio militar, con especial atención ás baterías militares da zona de
Ferrolterra”  os  terreos  con  referencia  catastral  1951123NJ6115S  (Ferrol)  e
15088A001013330000HK (Valdoviño) a fin de que se poidan executar as obras.

V.II Actuación 2.2 “Creación e sinalización de camiños ciclables nas Baterías militares de
Ferrolterra”  os  terreos  con  referencia  catastral  15037A036001540000PQ  (Ferrol)  e  o
camiño entre Campelo Baixo e Campelo Alto do Concello de Valdoviño. 

VI.- AUTORIZACIÓNS

O Concello de Ferrol e o Concello de Valdoviño deberán de emitir un informe detallando os
permisos sectoriais necesarios para proceder a súa solicitude.
Os  permisos  sectoriais  necesarios  para  a  execución  das  obras  solicitaranse  unha  vez
redactado o proxecto de obra.
O  Concello  de  Ferrol  e  o  Concello  de  Valdoviño,  como  entidades  beneficiarias  son  a
responsable de tramitar as correspondentes licencias e autorizacións sectoriais coa máxima
dilixencia así como a remisión de ditas autorizacións á Deputación da Coruña.

VII.- PUBLICIDADE DO FINANCIAMENTO.
En relación á publicidade do financiamento deberase cumprir co establecido no:

1. Regulamento (UE) 2021/241 do Parlamento Europeo e do Consello do 12 de
febreiro de 2021, polo que se establece o Mecanismo de Recuperación e Resiliencia.
Capítulo VIII. Artigo 34. Información, comunicación e publicidade.
2. Acordo de  Financiamento  entre  España e  a  Comisión  Europea.  Artigo  10.
Publicación de información, visibilidade do financiamento da Unión e dereito de
uso.
3. Real Decreto-lei 36/2020, do 30 de decembro, polo que se aproban medidas
urxentes para a modernización da Administración Pública e para a execución do Plan
de Recuperación, Transformación e Resiliencia. 
Capítulo III Instrumentos de xestión pública. Artigo 23.7
4. Orde HFP/1030/2021, do 29 de setembro, pola que se configura o sistema de
xestión  do  Plan  de  Recuperación,  Transformación  e  Resiliencia.  Artigo  9.
Comunicación.

5. Convenio entre a Axencia Turismo de Galicia e a Deputación de Coruña para a
execución do Plan de Sostibilidade Turística Centro histórico de Ferrol e patrimonio
militar  da  Costa  Ártabra  no  marco  do Plan  De Recuperación,  Transformación e
Resiliencia, financiado pola Unión Europea-Next Generation EU.
6. Manual de Comunicación para Xestores e Beneficiarios dos Fondos do Plan de
Recuperación, Transformación e Resiliencia.
7. Manual de Comunicación para Xestores e Beneficiarios dos Fondos do 
Plan  de  Recuperación,  Transformación  e  Resiliencia  do  Ministerio  de  Industria,
Comercio e Turismo (MINCOTUR).
8. Manual  de  identidade  visual  do  Plan  de  Recuperación,  Transformación  e
Resiliencia. 
9. Calquera outra normativa que poda resultar de aplicación.

O convenio será obxecto de publicidade de conformidade co disposto na Lei 19/2013 de 9
de decembro, de transparencia, acceso a información pública e bo Goberno, e no artigo 11.3
b) da Lei 40/2015 de 1 de outubro, de Réxime xurídico do sector público. Neste senso, as
partes prestan expresamente o seu consentimento para que se lle de ao presente convenio a
publicidade esixida. 
VIII.-VIXENCIA.

Este convenio iniciará a súa vixencia o día da súa firma e rematará na data de formalización
da acta de entrega do obxecto das actuacións recollidas neste Convenio, e en todo caso o
ultimo día de vixencia do Convenio entre a Axencia Turismo de Galicia e a Deputación de
Coruña para a execución do Plan de Sostibilidade Turística Centro Histórico de Ferrol e
patrimonio militar da Costa Ártabra non marco do Plan De Recuperación, Transformación e
Resiliencia, financiado pola Unión Europea-Next Generation EU,  ou en data posterior de
realizarse a prórroga do dito convenio coa Axencia Turismo de Galicia. 

IX.- NATUREZA E RÉXIME XURÍDICO DO CONVENIO

1. O  presente  convenio  ten  natureza  administrativa  e  para  resolver  as  dúbidas  que
xurdan na  interpretación  das  súas  cláusulas  aplicaranse  as  disposicións  contidas  na  Lei
38/2003, de 18 de novembro, xeral de Subvencións, e na Lei 9/2007, de 13 de xuño, de
Subvencións  de Galicia.  Supletoriamente  aplicarase  a  lexislación  de contratos  do sector
público.
2. A interpretación das dúbidas e lagoas que puideran xurdir na aplicación do presente
convenio corresponderaslle ao Presidente da Deputación, despois dos informes preceptivos
da  unidade  xestora,  do  Servizo  de  Patrimonio  e  Contratación,  da  Secretaría  e  da
Intervención provincial.
3. Corresponderalle aos órganos da xurisdición contencioso-administrativa, segundo a
distribución de competencias disposta na Lei 29/1998, do 13 de xullo, reguladora de dita
xurisdición, o coñecemento das cuestións litixiosas que poidan xurdir como consecuencia
do presente convenio.
4. O presente convenio quedará suxeito ao disposto non “Real Decreto 36/2020 polo que
se aproban medidas  urxentes  para a  modernización da Administración Pública  e  para  a
execución do Plan de Recuperación, Transformación e 
Resiliencia” , ou “Regulamento (UE) 2021/241 do Parlamento Europeo e do Consello do 12
de febreiro de 2021 polo que se establece o Mecanismo de Recuperación e Resiliencia”,
“Resolución do 29 de abril de 2021, da Subsecretaría, pola que se publica o Acordo do
Consello de Ministros do 27 de abril de 2021, polo que aproba o Plan de Recuperación,
Transformación  e  Resiliencia”,  “Orde  HFP/1030/2021,  do  29  de  setembro,  pola  que  se
configura o sistema de xestión do Plan de Recuperación, Transformación e Resiliencia” , “

Orde HFP/1031/2021, do 29 de setembro, pola que se establece o procedemento e formato
da información para proporcionar polas Entidades do Sector Público Estatal, Autonómico e
Local para o seguimento do cumprimento de fitos e obxectivos e de execución orzamentaria
e  contable  das  medidas  dos  compoñentes  do  Plan  de  Recuperación,  Transformación  e
Resiliencia”. 
Faise constar que o presente convenio foi aprobado por Resolución de presidencia número
XXX de XX de XX de XX. 

E en proba de conformidade, asinan por duplicado o presente convenio, no lugar e data indicados
no encabezamento. 

Pola Deputación Provincial da Coruña         Polo alcalde do Concello de Ferrol
Asdo:                          Asdo: D. José Manuel Rey Varela

Polo alcalde do Concello de Valdoviño
Asdo: D. Alberto González Fernández
O Secretario Xeral da Deputación Provincial da Coruña 
Asdo.:”

O Pleno da Corporación en votación ordinaria e  por unanimidade dos seus membros á
sesión,  acordou  a  aprobación  do  convenio  antedito, (expediente  de  referencia
2025/A006/000003).

Fora da orde do día

Vista a necesidade de axilizar os expedientes de contratación de persoal para a realización de 
programas de Servicios Sociais, inclúese fora da orde do día a aprobación de dous  programas. 
Apróbase a súa inclusión en votación ordinaria e por unanimidade. 

.-APROBACIÓN  DE  PROGRAMAS  NO  MARCO  DOS  SERVIZOS  SOCIAIS
COMUNITARIOS.-
 
A.-Programa Básico de Inserción Social)

“PROPOSTA DE ALCALDÍA SOBRE APROBACIÓN DE PROGRAMAS NO MARCO

DOS SERVIZOS SOCIAIS COMUNITARIOS

Vistos  os  documentos  presentados  pola  Educadora  Social  do  Concello  con data  03.07.25 en
relación á aprobación de dous programas no marco do Departamento dos Servizos Sociais co
obxecto de poñelos en marcha neste ano 2025.

Esta Alcaldía propón ao Pleno a adopción do seguinte acordo:

- Aprobación  dos  programas  presentados  polo  equipo  técnico  do  Departamento  de
Servizos Sociais Comunitarios:

o Programa Básico de Inserción Social
o Programa “Somos e Contamos” de igualdade de oportunidades entre mulleres

e homes, diversidade sexual e prevención de violencias.

En Valdoviño a 3 de xullo 2025
O Alcalde, 
Alberto González Fernández”

ANEXO (Progrma Básico de Inserción Social)

“PROGRAMA BÁSICO DE INSERCIÓN SOCIAL
(2025-2029)

SERVIZOS SOCIAIS COMUNITARIOS BÁSICOS

1.PRESENTACIÓN 

O  Programa  Básico  de  Inserción  Social  é  un  dos  programas  establecidos  na  normativa
autonómica  e  específica  de  Servizos  Sociais,  polo  que  debe  prestarse  en  todos  os  concellos
galegos dentro dos seus Servizos Sociais Comunitarios Básicos. 

2. SERVIZOS SOCIAIS COMUNITARIOS BÁSICOS 

De acordo co establecido no artigo 10 da Lei 13/2008, do 3 de decembro de Servizos Sociais de
Galicia os servizos sociais comunitarios básicos teñen un carácter local, aberto e polivalente e
constitúen  a  canle  normal  de  acceso  ao  sistema  de  servizos  sociais  con  que  se  garante  a
universalidade  do  sistema e  a  súa  proximidade  ás  persoas  usuarias,  ás  familias  e  ao  ámbito
comunitario.

Os servizos sociais comunitarios básicos desenvolveranse, con carácter xeral, dende os centros de
servizos sociais por medio de equipos interdisciplinares e coas dotacións mínimas de referencia
establecidas  no  Decreto  99/2012,  do  16  de  marzo,  polo  que  se  regulan  os  servizos  sociais
comunitarios e o seu financiamento.

No caso de Valdoviño, ao se caracterizar como concello rural, entraría no seguinte tramo: 

Poboación Modelo de unidade Traballo social Educación Social Auxiliar administrativa
5000-12000 UTES 1-2 1 1

2.1.FUNCIÓNS

Así,  no artigo  11 da  Lei  13/2008  establécense  as  funcións  dos  servizos  sociais  comunitarios
básicos: 
a) O estudo e diagnóstico social da comunidade, que implica a detección e análise de necesidades
e demandas, explícitas e implícitas, no seu ámbito de intervención.
b) A elaboración dun plan de intervención comunitario acorde coas necesidades detectadas ou
anticipadas no diagnóstico social.
c) A identificación de grupos de poboación vulnerables e a detección precoz de situacións de
risco para o desenvolvemento de actuacións de carácter preventivo e de promoción social.
d) A atención das situacións individuais, a información en relación coas demandas presentadas, o
diagnóstico e  a valoración técnica  previa e  a consecuente intervención no caso,  que incluirá,
cando sexa conveniente, a derivación cara ao recurso idóneo dentro do sistema galego de servizos
sociais ou a outros sistemas de benestar ou a asistencia nos trámites necesarios para acceder a
outros recursos.
e) A participación na xestión das prestacións económicas e o seguimento dos correspondentes 

proxectos personalizados de intervención nos termos establecidos na normativa específica en 

materia de inclusión social.

f) A xestión do servizo de axuda no fogar, así como a participación na xestión das prestacións 
destinadas a garantir a autonomía persoal e a atención á dependencia, nos termos establecidos na 
normativa que resulte aplicable.
g) A información, a orientación e o asesoramento a toda a poboación, facilitando o seu acceso aos
recursos sociais.
h) O fomento da participación activa da cidadanía mediante estratexias socioeducativas que 
impulsen a solidariedade e a cooperación social organizada.
2. As funcións dos servizos sociais comunitarios básicos previstas na alínea anterior 
desenvolveranse regulamentariamente.

2.2. DEREITOS E DEBERES DAS PERSOAS USUARIAS
No Decreto 99/2012 establécense os dereitos e deberes das persoas usuarias, que se recollen a 
continuación: 

Dereitos das persoas usuarias
a) A seren tratadas co respecto debido á súa dignidade, intimidade e autonomía.
b) A accederen e utilizaren os servizos en condicións de igualdade e non discriminación.
c) A recibiren unha atención individualizada e adaptada ás súas necesidades, coa calidade e 
duración determinadas en cada caso.
d) A recibiren unha información de xeito áxil, suficiente, veraz e comprensible sobre os recursos 
e as prestacións do sistema galego de servizos sociais, así como a que sexan asistidas e orientadas
nos trámites necesarios de cara ao seu acceso aos demais sistemas de benestar social.
e) A teren asignada unha persoa profesional de referencia que actúe como interlocutora principal 
e que asegure a coherencia da intervención.
f) A coñeceren a organización e o regulamento do servizo.
g) Ao tratamento confidencial dos seus datos de acordo co disposto na Lei orgánica 15/1999, do
13 de decembro, de protección de datos de carácter persoal.
h) A coñeceren a situación do seu expediente.
i)  A  seren  informadas,  de  maneira  clara  e  precisa,  sobre  a  intervención  prevista  e  elixir
libremente,  dentro da capacidade de oferta do sistema e logo da valoración técnica, o tipo de
medidas ou de recursos adecuados para o seu caso, así como a participar na toma de decisións que
modifiquen o proceso de intervención acordado.
j) Á calidade dos servizos recibidos e a presentaren queixas e suxestións á persoa coordinadora
dos servizos sociais comunitarios.
k) Ao respecto dos seus dereitos lingüísticos, garantindo, en todo caso, o desenvolvemento da
actividade dos servizos sociais comunitarios desde a práctica dunha oferta positiva do idioma
galego.

Deberes das persoas usuarias
a. a) Cumprir as normas, requisitos e procedementos para o acceso aos diferentes servizos.

b) Facilitar a información precisa e veraz sobre as circunstancias determinantes para o
acceso e utilización dos servizos, así como comunicar ao persoal de referencia os cambios
de circunstancias  familiares,  sociais  ou financeiras  que puideren resultar  relevantes  na
asignación, modificación, suspensión ou extinción das prestacións ou servizos.

c) Cumprir coas condicións do servizo, facilitando e colaborando na execución das tarefas
do persoal ao seu cargo e pondo á súa disposición, cando se trate dun servizo realizado no
domicilio, os medios materiais necesarios.
d)  Colaborar  co persoal  encargado do seu caso,  acudindo ás  entrevistas  programadas,
seguindo as orientacións e participando no desenvolvemento das actividades incluídas no
servizo, centro ou programa en función das súas capacidades e nos termos acordados en
cada caso.
e) Manter unha actitude positiva de colaboración coas persoas profesionais dos servizos
sociais comunitarios, participando activamente no proceso pautado de mellora, autonomía
persoal e inserción social.
f) Facilitar e cooperar no seguimento, avaliación e inspección do servizo.
g) Respectar a dignidade persoal e profesional das persoas que lles presten o servizo, así
como respectar os límites das súas obrigas laborais.
h) Participar no pagamento dos servizos naqueles supostos concretos que se establezan
neste decreto e nas normas municipais reguladoras correspondentes que o desenvolvan.
i)  A comunicar  con dez días  de antelación,  en circunstancias  ordinarias  e previsibles,
calquera ausencia temporal que puidese impedir ou dificultar  a execución dos servizos
que, se fose o caso, se prestasen no seu domicilio.

3. PROGRAMAS E SERVIZOS SOCIAIS COMUNITARIOS BÁSICOS 

Tal e como se recolle, os servizos sociais comunitarios básicos desenvolverán as súas funcións de
maneira estruturada, por medio dos programas e servizos seguintes: 

a) Programa de valoración, orientación e información en materia social ás persoas, grupos ou
á comunidade en xeral, que se desenvolverá en todas as entidades locais titulares de servizos
sociais comunitarios de Galicia. 

b) Servizo de axuda no fogar (SAF), que ten por obxecto prestar un conxunto de atencións ás
persoas  ou  familias  no  seu  domicilio,  desde  unha perspectiva  integral  e  normalizadora,  para
facilitar o seu desenvolvemento persoal e a permanencia no seu medio habitual, especialmente
naquelas situacións en que teñan limitada a súa autonomía ou noutras situacións de risco social
para as cales resulte un recurso idóneo. 

c)  Servizo de educación e apoio familiar, que integra o conxunto de proxectos e servizos de
apoio educativo e psicosocial dirixidos ás familias, co obxectivo de detectar, previr e superar as
situacións de dificultade, especialmente as eventuais situacións de maltrato infantil ou calquera
outra  desprotección,  así  como  promover  procesos  de  cambio  que  favorezan  un  adecuado
exercicio  das  responsabilidades  familiares,  a  mellora  da  autonomía,  da  integración  e  da
participación social das familias e unidades de convivencia.

d) Programa básico de inserción social que procure valorar, dar resposta ou derivar ao recurso
idóneo  as  persoas  en  situacións  ou  risco  de  exclusión  social,  aplicando  tanto  proxectos  de
intervención  social  personalizados  ou  de  grupo  como  prestacións  económicas  específicas.
Inclúense nesta categoría os proxectos expresamente dirixidos ao desenvolvemento, promoción e
integración da comunidade xitana e outras minorías étnicas. 

e)  Programa de fomento da cooperación e solidariedade social, que facilite a participación
comunitaria  en  tarefas  colectivas,  impulse  o  asociacionismo  solidario  e,  en  especial,  a
organización e coordinación do voluntariado social. 

4. PROGRAMA BÁSICO DE INSERCIÓN SOCIAL
Segundo o artigo 23 do Decreto 99/2012, no desenvolvemento do programa básico de inserción
social os servizos sociais comunitarios básicos:

a) Detectarán e valorarán as situacións de persoas, grupos ou áreas territoriais en situación e risco
de exclusión. 

b)  Participarán,  de  acordo  coa  normativa  de  aplicación,  no  procedemento  de  asignación  das
prestacións económicas de inclusión social referidas no número 1 do artigo 18 da Lei 13/2008, de
servizos sociais de Galicia, orientadas a satisfacer necesidades pecuniarias básicas e a estimular a
incorporación social e laboral. De maneira particular analizarán o perfil sociolaboral de cada caso
e expedirán os informes e propostas de derivación e idoneidade do recurso que se establezan no
procedemento. 

c) Favorecerán o desenvolvemento dos itinerarios personalizados de inclusión, coordinando a súa
actuación  profesional  tanto  co  servizo  público  de  emprego  como  cos  servizos  sociais
comunitarios específicos para a inclusión social, en especial cos equipos de inclusión sociolaboral
que  corresponda,  ben  de  dependencia  municipal  ou  xestionados  de  maneira  consorciada  de
conformidade co establecido no artigo 29 deste decreto. 

d)  Desenvolverán,  nos  termos  que  se  establezan  na  normativa  de  aplicación  sobre  inclusión
social, actuacións en relación co seguimento e revisión das prestacións económicas establecidas.

4.1. PERSOAS DESTINATARIAS

O Programa estará orientado a toda a comunidade, con especial atención ás persoas en situación
de risco de exclusión e colectivos vulnerables que requiran dunha intervención para mellorar a
súa situación social e persoal.
Ademais  de  actuar  nas  situacións  de  complexidade  socioeconómica,  tamén  se  planificarán
actuacións preventivas e potenciadoras a nivel xeral, das que se poidan beneficiar outras persoas
co fin de mellorar os seus proxectos vitais, como poden ser accións formativas, grupos de apoio
mutuo ou derivacións a servizos especializados. 

4.2. MARCO ESTRUTURAL
O equipo  profesional  que  aborda  os  servizos  e  programas  enmarcados  no  Departamento  de
Servizos  Sociais  traballa  dende  un  enfoque  de  coordinación  e  interrelación  constante,
proporcionando unha abordaxe integral ás persoas e familias.

Así, o marco estrutural xeral no que se acollería o presente programa é:

o Programa de 
valoración, orientación e 
información

AUXILIAR ADMINISTRATIVA c. Competencia
municipal

Financiamento parcial:
Deputación da Coruña e 

Xunta de Galicia)
o Servizo de axuda 

no fogar (SAF)
TRABALLADOR/A SOCIAL

o Servizo de 
Educación e Apoio Familiar 
(SEAF)

EDUCADOR/A SOCIAL

o Programa Básico 
de inserción social

TRABALLADOR/A SOCIAL

o Programa de 
fomento de cooperación e 
solidariedade social

EQUIPO TÉCNICO

c. Plan de Inclusión 
Sociolaboral (Xunta de 
Galicia)

c. TÉCNICO/A DE 
INCLUSIÓN

c. Competencia e
financiamento total:

Xunta de Galicia

c. Programa de 
Orientación laboral da 
Mancomunidade

c. TÉCNICO/A DE 
ORIENTACIÓN LABORAL

c. Competencia e
financiamento total:

Xunta de Galicia

c. Servizo de asesoría 
xurídica

c. AVOGADA 
EXTERNA

c. Contratación
mercantil

c. Servizo de atención
psicolóxica

c. PSICÓLOGO 
EXTERNO 

c. Contratación
mercantil

4.3. DESENVOLVEMENTO

O  Programa  desenvolverase  nas  condicións  habituais  do  Departamento,  co  horario  diario
establecido polo Concello e presencialmente, nas instalacións propias de Servizos Sociais. 
Ademais, realizaranse entrevistas e visitas a domicilio das persas usuarias, ou outros contextos
nos que participa, co fin de achegarse e coñecer a súa contorna. 
As funcións a desenvolver no posto serán:
- Atención a persoas e familias:

 Entrevistas a persoas usuarias
 Reunións de Departamento
 Visitas a domicilio

-  Elaboración  do  Regulamento  municipal  de  axudas  sociais  e  tramitación  das  axudas
relacionadas.
-  Deseño  e  coordinación  de  actuacións  formativas  para  mellora  da  empregabilidade  e  do
desenvolvemento da vida diaria. 
- Apoiar o programa de voluntariado e apoio social co equipo técnico do Departamento.
-  Tramitación  de  axudas  sociais  e  coordinación  con  outros  recursos  e  organismos  para  o
seguimento dos proxectos persoais, así como o resto das funcións relacionadas co posto.

4.4. COORDINACIÓN

Algunhas das entidades ou servizos cos que ten que coordinarse serán:

 Servizo de Educación e Apoio Familiar

 Servizo de axuda no fogar, discapacidade e maiores.

 Programa de fomento da colaboración e solidariedade social

 Servizo municipal de asesoramento xurídico

 Centro de Información á Muller de Ferrol

 Plan de Inclusión Sociolaboral da Xunta

 Entidades de Educación de Persoas adultas (Radio Ecca..)

 Entidades específicas (Secretariado xitano, COGAMI...)

 Orientación laboral da Mancomunidade

5. METODOLOXÍA

A metodoloxía  empregada  dende os  Servizos  Sociais  comunitarios  de  Valdoviño oriéntase  a
acompañar e capacitar ás persoas participantes nos seus procesos vitais así como a facilitar os
cambios daquelas situacións que supoñan un obstáculo para o seu desenvolvemento persoal e
social. 
Neste  sentido,  as actuacións realizadas  dende este  Programa deben facerse  dun xeito  activo,
dinámico  e transformador, cunha figura profesional proactiva que poña en uso todas as
ferramentas posibles adaptándoas aos obxectivos e persoas usuarias e proxectando a intervención
aos diferentes ámbitos da comunidade. 
O enfoque metodolóxico aplicado céntrase na posta en valor do traballo nun equipo de carácter
interdisciplinar,  dende  unha  postura  facilitadora,  de  comprensión,  de  xeito  que  se  constrúan
relacións de axuda baseadas na alianza, na seguridade e na confianza profesional.

6. AVALIACIÓN

A avaliación do programa será de proceso e tamén se levará a cabo unha avaliación final ao
remate dos catro anos.
Na avaliación de proceso irase valorando a adecuación das actuacións á dinámica comunitaria e
municipal e á percepción das persoas participantes no programa ou nas actividades xeradas a
partir do mesmo.

Avaliación de proceso

1) Avaliación subxectiva
 Enquisa aleatoria de percepción e satisfacción das persoas usuarias do Programa
 Enquisa de percepción e satisfacción dos axentes comunitarios que acollan actividades

2) Avaliación obxectiva

 Número de persoas atendidas e trámites realizados
 Número de xestións e derivacións a outros servizos de carácter máis especializado.
 Número de actividades realizadas (formacións, grupos...)

3) Instrumentos: enquisas, escalas e rexistro de datos.

Avaliación final
1) Avaliación subxectiva

 Enquisa aleatoria de percepción e satisfacción final con persoas usuarias do Programa.
 Enquisa aleatoria de percepción e satisfacción das persoas participantes nas actividades

derivadas do Programa.
 Enquisa  de  percepción  e  satisfacción  final  dos  axentes  comunitarios  que  acollan

actividades
 Escala de utilidade e aproveitamento das actuacións por parte dos axentes comunitarios.

2) Avaliación obxectiva
 Número de persoas atendidas e trámites realizados
 Número de actividades realizadas (formacións, grupos...)
 Número de participantes nas actividades realizadas

3) Instrumentos: enquisas, escalas, rexistro de datos e informe final.”

O Pleno da Corporación en votación ordinaria e  por unanimidade dos seus membros á
sesión,  acordou a aprobación do programa de Servicios  Sociais  do Programa Básico de
Inserción Social.

B.- Programa “Somos e Contamos” de Igualdade de oportunidade entre mulleres e homes,
diversidade sexual e prevención de violencias.- 

“PROPOSTA DE ALCALDÍA SOBRE APROBACIÓN DE PROGRAMAS NO MARCO 

DOS SERVIZOS SOCIAIS COMUNITARIOS

Vistos  os  documentos  presentados  pola  Educadora  Social  do  Concello  con data  03.07.25 en
relación á aprobación de dous programas no marco do Departamento dos Servizos Sociais co
obxecto de poñelos en marcha neste ano 2025.

Esta Alcaldía propón ao Pleno a adopción do seguinte acordo:

- Aprobación  dos  programas  presentados  polo  equipo  técnico  do  Departamento  de
Servizos Sociais Comunitarios:

o Programa Básico de Inserción Social
o Programa “Somos e Contamos” de igualdade de oportunidades entre mulleres

e homes, diversidade sexual e prevención de violencias.

En Valdoviño a 3 de xullo 2025
O Alcalde, 

Alberto González Fernández”

ANEXO (Progrma “Somos e Contamos” de igualdade de oportunidades entre mulleres e 
homes, diversidade sexual e prevención de violencias)

“PROGRAMA MUNICIPAL 
"SOMOS E CONTAMOS 2025-2029"

IGUALDADE, DIVERSIDADE E 
PREVENCIÓN DE VIOLENCIAS

ÍNDICE

1.PRESENTACIÓN 

2.OBXECTIVOS 
2.1. Obxectivos xerais
2.2. Obxectivos específicos

3. PERSOAS DESTINATARIAS 

4. ORGANIZACIÓN 
4.1. Marco estrutural
4.2. Desenvolvemento
4.3. Coordinación

5. METODOLOXÍA

6. AVALIACIÓN

1.PRESENTACIÓN 
O Concello de Valdoviño desenvolve, a través dos Servizos Sociais Comunitarios, os servizos e
programas básicos que corresponden a este nivel de actuación. Así, conta cos equipamentos, coas
figuras  profesionais  e  cos  equipos  técnicos  interdisciplinares  que  se  determinan
regulamentariamente (Lei 13/2008, do 3 de decembro de Servizos Sociais de Galicia e  Decreto
99/2012,  de  16  de  marzo,  polo  que  se  regulan  os  servizos  sociais  comunitarios  e  o  seu
financiamento).
Ademais, o Concello conta con persoal do Plan de Inclusión Sociolaboral (Xunta de Galicia) que
presta atención dous días á semana e con dous servizos contratados de asesoramento xurídico e
atención psicolóxica.
O programa “Somos e Contamos” vense definindo no paso dos últimos anos dentro do Servizo de
Educación e Apoio Familiar, a través da posta en marcha de proxectos e actividades relacionados
coa igualdade de oportunidades, a diversidade sexual e a prevención de violencias, así como a
creación de diversos servizos de conciliación. 
Debido á alta demanda de recursos de conciliación máis amplos e á necesidade detectada a nivel
escolar  e  comunitario,  faise  preciso  definir  e  proxectar  nos  seguintes  anos  un Programa que
recolla todas as actuacións que se están a realizar e plasme aquelas outras que se consideran
necesarias para a mellora das persoas de Valdoviño, con especial  incidencia na infancia  e na
adolescencia.  Coa elaboración deste Programa darase unha visión máis coidada e profesional,
cunha planificación de actuacións e actividades que fai preciso a contratación de persoal técnico
formado no ámbito socioeducativo e especializado en Igualdade.
Así preséntase o programa “Somos e Contamos 2025-2029”, enmarcando as actuacións nun plano
espacial e temporal, e dirixidas a toda a comunidade e a colectivos de interese en función dos
obxectivos  determinados,  como pode ser  a  adolescencia  ou  grupos  de  mulleres  con  especial
vulnerabilidade.
Este Programa inclúe unha abordaxe integral de todos os aspectos relacionados coa igualdade de
persoas atendendo ás áreas persoais, sociais e familiares, cunha atención focalizada na liberdade e
na diversidade de xénero e sexual.
Atendendo aos principios xerais dos Servizos Sociais (artigo 4 Lei 13/2008, do 3 de decembro de
Servizos  Sociais  de  Galicia)  este  Programa  basearase  fundamentalmente  nos  principios  de
prevención,  igualdade  e  participación.  A prevención  e  a  educación  serán  a  base de  todas  as
accións,  tendo  polo  tanto  un  carácter  socioeducativo,  na  busca  de  evitar  desigualdades  e
discriminacións e promovendo unha convivencia respectuosa e coas mesmas oportunidades para
todas as persoas.
Oriéntase, polo tanto, a lograr unha participación social plena, identificando os aspectos que sexa 
importante reforzar para previr as violencias contra as mulleres e contra persoas LGBT.
Así, búscase promover o respecto, a inclusión e a igualdade de dereitos e calidade de vida para 
todas as persoas, nun ambiente seguro no que poidan desenvolverse plenamente, 
independentemente do seu xénero, orientación sexual ou identidade, identificando e paliando as 
situacións de discriminación, o estigma e as manifestacións de violencia.
2.OBXECTIVOS 

2.1. OBXECTIVOS XERAIS
 Detectar as necesidades en materia de igualdade de oportunidades entre mulleres e homes 

e prevención da violencia contra as mulleres e contra o colectivo LGBT.
 Informar, orientar e asesorar a persoas, familias, colectivos ou entidades sobre os aspectos

anteriores.
 Educar sobre a diversidade sexual e de xénero para combater prexuízos e estereotipos.  
 Apoiar o desenvolvemento persoal e a autonomía das persoas, promovendo a autoestima e

a confianza en si mesmas.  
 Creación de rede social a través da creación de grupos ou espazos seguros.
 Programar planificar e realizar proxectos de dinamización de políticas de igualdade no 

territorio.
 Executar programas presentados pola entidade e desenvolvemento de medidas do Pacto de

Estado contra a Violencia de Xénero, así como de outras subvencións relacionadas.
 Coordinar profesionais de diferentes áreas e departamentos relacionados coa igualdade de 

oportunidades.
 Proporcionar asistencia técnica na aplicación da perspectiva de xénero de forma 

transversal.
 Elaborar e emitir informes de impacto de xénero. 
 Avaliar e documentar procesos.

2.2. OBXECTIVOS ESPECÍFICOS 
 Revisar e actualizar a Estratexia de Igualdade de Oportunidades entre Mulleres e Homes

do Concello de Valdoviño.
 Elaborar un Protocolo para a prevención e actuación fronte ao acoso sexual, o acoso por

razón de sexo e  outras  condutas  contrarias  á  liberdade  sexual  e  integridade  moral  no
ámbito laboral e Plan de Igualdade interno.

 Deseñar  e  realizar  medidas  concretas  como  obradoiros/formación  de  carácter
socioeducativo nos centros educativos ou colectivos de interese (mulleres no ámbito rural,
persoas LGBT, adolescentes con indicadores de risco, asociacións, clubs deportivos…) 

 Deseñar e dinamizar puntos de información e sensibilización en espazos educativos e/ou
públicos (paneis permanentes, Puntos violeta en eventos comunitarios...)

 Deseño e realización de programas de acceso ás novas tecnoloxías para as mulleres do
eido rural e outros temas de interese para o colectivo de mulleres.

 Visibilizar datas simbólicas con efecto sensibilizador: 8 de marzo, 25 de novembro e 28
de xuño. 

 Realizar  campañas  de  sensibilización  específicas  con  perspectiva  de  xénero  para
establecementos comerciais.

 Crear espazos seguros de asesoramento e apoio para xuventude e familias.
 Manter  e  ampliar  programas  e  servizos  de  conciliación  persoal,  familiar  e  laboral

(Concilia Tempos, Punto de Atención á Infancia...)

 Conectar ás persoas con servizos e recursos que lles poidan brindar apoio e orientación en
temas de diversidade sexual e de xénero.  

 Colaborar con diferentes actores sociais (familias, colexios, centro de saúde, asociacións
etc.) para lograr un impacto positivo e duradeiro.  

3. PERSOAS DESTINATARIAS

Este  programa  está  dirixido  a  toda  a  poboación  do  Concello  de  Valdoviño  como  grupo
destinatario xeral, estando presente o enfoque comunitario en toda a planificación de accións ou
actividades.
Ademais,  especificamente  deseñaranse  actuacións  para  colectivos  concretos  como  familias,
mulleres rurais ou mocidade, por exemplo. 

4. ORGANIZACIÓN

4.1. MARCO ESTRUTURAL
O equipo  profesional  que  aborda  os  servizos  e  programas  enmarcados  no  Departamento  de
Servizos  Sociais  traballa  dende  un  enfoque  de  coordinación  e  interrelación  constante,
proporcionando unha abordaxe integral ás persoas e familias.
Así, o marco estrutural xeral no que se acollería o presente programa é:

 Programa de valoración, 
orientación e información

 Servizo de axuda no fogar (SAF)
 Servizo de Educación e Apoio 

Familiar (SEAF)
 Programa Básico de inserción 

social
 Programa de fomento de 

cooperación e solidariedade 
social

TRABALLADORA SOCIAL
 EDUCADORA 

SOCIAL
 AUXILIAR

ADMINISTRATIVA

Competencia municipal
(Financiamento parcial:
Deputación da Coruña e 

Xunta de Galicia)

 Plan de Inclusión Sociolaboral 
(Xunta de Galicia)

TÉCNICO/A DE
INCLUSIÓN

Competencia e
financiamento total:

Xunta de Galicia

 Programa de Orientación laboral 
da Mancomunidade

TÉCNICO/A DE
ORIENTACIÓN LABORAL

Competencia e
financiamento total:

Xunta de Galicia

 Servizo de asesoría xurídica ABOGADA
EXTERNA

Contratación mercantil

 Servizo de atención psicolóxica PSICÓLOGO EXTERNO Contratación mercantil

4.2. DESENVOLVEMENTO 

Este programa proxéctase para os seguintes catro cursos escolares. O programa estará enmarcado
no  contexto  dos  Servizos  Sociais  Comunitarios,  en  coordinación  co  persoal  técnico  do
Departamento, especialmente coa Educadora Social do Servizo de Apoio e Educación Familiar,
requirindo dunha supervisión e coordinación constante, xa que algunhas das funcións xa se están
a realizar e require de apoialas e facer outras funcións complementarias nos programas e servizos
que artellan o Programa.
Así, a estrutura básica que terá este programa é a seguinte:

NORMATIVA E DOCUMENTACIÓN
 Revisión e actualización da Estratexia de Igualdade de Oportunidades entre Mulleres e

Homes do Concello de Valdoviño.
 Elaboración do Protocolo para a prevención e actuación fronte ao acoso sexual, o acoso

por razón de sexo e outras condutas contrarias á liberdade sexual e integridade moral no
ámbito laboral. Elaboración do Plan de Igualdade municipal interno. 

 Apoio  na  tramitación  das  subvencións  relacionadas  co  programa,  como  poden  ser  as
subvencións ás entidades locais da Comunidade Autónoma de Galicia para a promoción
da igualdade (Programa Plan Corresponsables e Programa de promoción da igualdade e de
prevención da violencia de xénero); Transferencia do Pacto de Estado contra a Violencia
de Xénero, etc.

REDE MUNICIPAL DE CONCILIACIÓN
 P articipación na xestión dos programas e servizos de conciliación persoal,  familiar  e

laboral 
 Punto de Atención á Infancia
 Concilia Tempos Verán
 Concilia Mañás

COEDUCACIÓN E IGUALDADE DE OPORTUNIDADES
-  Deseño  e  realización  de  material  e/  ou  programación  de  actividades  de

sensibilización polo 8 de marzo "Día da muller traballadora".
- Actuacións nos centros educativos para identificar, previr ou atender condutas de discriminación
ou desigualdade (asesoramento profesorado, realización de sesións en grupos ou aula)

PREVENCIÓN DE VIOLENCIAS
- Deseño e realización de material e/ou programación de actividades de sensibilización polo 25 de
novembro "Día Internacional para a eliminación das violencias contra as mulleres".
-  Deseño  e  aportación  de  material  sensibilizador  a  asociacións  veciñais  e  culturais  e  clubs
deportivos.
- Creación e dinamización de Puntos Violetas en determinados eventos comunitarios.
- Creación de dous grupos de mulleres dende os que traballar o autocoidado e o empoderamento e
a sororidade, un con mocidade e outro con mulleres maiores no ámbito rural.

D IVERSIDADE SEXUAL

- Deseño e realización de material e/ou programación de actividades de sensibilización polo 28 de
xuño "Día da Diversidade Sexual”.
- Creación do grupo “Diversas” no CPI Atios, grupo de adolescentes con interese e

compromiso, dende o que planificar actuacións no marco escolar ou de lecer.
- Creación dun “Punto A”: asesoramento e apoio para xuventude e familias.

4.3. COORDINACIÓN
Algunhas das entidades ou servizos cos que debera coordinarse son:
- Servizo de Educación e Apoio Familiar
- Servizo de axuda no fogar, discapacidade e maiores.
- Programa básico de Inserción Social
- Programa de fomento da colaboración e solidariedade social
- Servizo municipal de asesoramento xurídico
- Plan de Inclusión Sociolaboral da Xunta
- Orientación laboral da Mancomunidade
- Asociacións veciñais e culturais de Valdoviño
- Clubs deportivos de Valdoviño
- Centros educativos de Valdoviño, etc.
- Centro de Información á Muller de Ferrol.

5. METODOLOXÍA
A metodoloxía  empregada  dende os  Servizos  Sociais  comunitarios  de  Valdoviño oriéntase  a
acompañar e capacitar ás persoas participantes nos seus procesos vitais así como a facilitar os
cambios daquelas situacións que supoñan un obstáculo para o seu desenvolvemento persoal e
social. 
Neste  sentido,  as actuacións realizadas  dende  este  Programa  deben  ser  cun  enfoque  activo,
dinámico  e transformador, cunha figura profesional proactiva que poña en uso todas as
ferramentas posibles adaptándoas aos obxectivos e persoas usuarias e  participando

dinamicamente nos diferentes ámbitos da comunidade. 
O enfoque metodolóxico aplicado céntrase na posta en valor do traballo
nun equipo de carácter interdisciplinar, dende unha postura facilitadora,
de comprensión, de xeito que se constrúan relacións de axuda baseadas
na alianza, na seguridade e na confianza profesional.
A sororidade e a creación dunha rede social sensible e confiable será a
filosofía que conduza as actuacións do Programa. 

6. AVALIACIÓN
A avaliación do programa será de proceso e tamén se levará a cabo unha avaliación final.

Na avaliación de proceso irase valorando a adecuación das actuacións á dinámica comunitaria e
municipal e á percepción das persoas participantes nas diferentes actividades.
Avaliación de proceso
1) Avaliación subxectiva

 Enquisa de percepción e satisfacción das persoas participantes no programa.
 Enquisa de percepción e satisfacción dos axentes comunitarios (entidades que acollan as

actividades programadas)
2) Avaliación obxectiva

 Número de actividades ou actuacións levadas a cabo
 Número de xestións e derivacións a outros servizos de carácter máis especializado.
 Número de documentos e materiais elaborados (cartelaría, material, protocolos...).

3) Instrumentos: enquisas, escalas e rexistro de datos.

Avaliación final
1) Avaliación subxectiva

 Enquisa de percepción e satisfacción final con persoas destinatarias das actuacións.
 Enquisa de percepción e satisfacción final dos axentes comunitarios.
 Escala de utilidade e aproveitamento das actuacións por parte dos axentes comunitarios.

2) Avaliación obxectiva
 Número de actividades ou actuacións realizadas
 Número de participantes 

3) Instrumentos: enquisas, escalas, rexistro de datos e informe final.”

O Pleno da Corporación en votación ordinaria e  por unanimidade dos seus membros á
sesión,  acordou a aprobación do programa de Servicios  Sociais  do  Programa “Somos e
Contamos” de Igualdade de oportunidade entre  mulleres  e  homes,  diversidade sexual  e
prevención de violencias.-

Visto  a  necesidade  de  axilizar  a  tramitación  no expediente  por  tema  de  prazos,  en  votación
ordinaria e por unanimidade apróbase a inclusión na orde do día da determinación dos festivos
locais do ano 2026

.-DETERMINACIÓN DOS FESTIVOS LOCAIS DE VALDOVIÑO PARA O ANO 2026.
(17  DE  FEBREIRO  MARTES  DE  CARNAVAL  E  17  DE  AGOSTO  DÍA  DE  SAN
MAMEDE).-

“DITAME  SOBRE  DETERMINACIÓN  DOS  FESTIVOS  LOCAIS  DE  VALDOVIÑO
PARA O ANO 2026.-

O Servizo de Emprego, Relacións Laborais, Traballo Autónomo e Economía Social da Coruña
notificou en data  25 de xuño de 2025 a través  do SIR e co nº de saída S 2025/1341353,  o
calendario laboral ano 2025, con petición ao Concello de determinación das datas concretas de
dous días de festas locais para o vindeiro ano 2026, en virtude do disposto nos artigos 37.2 do
Estatuto dos traballadores e o 46 do Real decreto 2001/1983, de 28 de xullo; comunicando que o
Concello deberá remitir ao citado departamento territorial a resposta  antes do 1 de setembro de
2025 e que de non formular proposta en prazo entenderase que se opta polas fixadas para o ano
2025.

Deberán ser tidas en conta as festas na Comunidade Autonómica de Galicia e as festas de ámbito
estatal, e especificar as datas no seu escrito.

Aos efectos de dar cumprimento ao solicitado, esta Alcaldía, PROPÓN ao Pleno da Corporación
aprobar o ditame, ACORDANDO:

PRIMEIRO.- Determinar os seguintes dous días como festivos locais neste término municipal de
Valdoviño para o ano 2026, con carácter retribuído e non recuperable. 

Martes, 17 de febreiro, martes de Carnaval. 

Luns, 17 de agosto, día de San Mamede. 

SEGUNDO.- Remitir o acordado polo Pleno antes da data do 1 de setembro de 2025 á Xefatura
Territorial da Consellería de Emprego e Igualdade – A Coruña para o seu coñecemento e debidos
efectos. 

Non obstante, a Corporación resolverá o que estime máis convinte. 

Valdoviño, 30 de xuño de 2025

O alcalde, 
Asdo: Alberto González Fernández”

O Pleno da Corporación en votación ordinaria e  por unanimidade dos seus membros á
sesión,  acordou  a  aprobación  dos  festivos  locais  do  2026, (expediente  de  referencia
2025/X006/000203).

CONTROL DE ACTIVIDADE DO PLENO

3º.- DAR CONTA DE DECRETOS DA ALCALDÍA EMITIDOS NO MES DE XUÑO DE
2025.-

Dáse conta ao Pleno, en virtude do artigo 42 do R.D. lexislativo 2568/86 do 28 de novembro polo
que se aproba o Regulamento de Organización, Funcionamento e Réxime Xurídico das Entidades
Locais, dos decretos ditados no mes de xuño de 2025, que comprenden do número 282 ao 377 do

ano  2025  aos  efectos  de  control  e  fiscalización  dos  órganos  de  goberno  local,  conforme  ao
previsto na Lei Reguladora das Bases de Réxime Local. 

A documentación relativa a este asunto comprensiva de listado numerado e extracto do asunto
entregouse e estivo a disposición dos/as concelleiros/as con anterioridade á sesión plenaria. 

Os/as concelleiros/as tomaron coñecemento das resolucións da Alcaldía.

4º.- ROGOS E PREGUNTAS.-

Constan no arquivo audiovisual incorporado a Acta.

ACTA DE REUNION

Asunto     : Pleno ordinario de Xullo de 2025
Legislatura: Mandato 2023-2027
Órgano     : Pleno
Fecha Inici: Jueves,  3 de Julio de 2025 20:00:00
Fecha Fin  : Jueves,  3 de Julio de 2025 20:56:46
Parte      : Pleno ordinario de Xullo de 2025
Duración   : 00:56:46

- HTML -----------------------------------------------------------------------------

https://valdovino.seneca.tv:443/watch?
id=ZTAwYTgwOWItYjQ4NS00YzY0LWEzY2QtMzRkMGUzMDkzMGI5

- Media (MASTER) -------------------------------------------------------------------

[1] Video H264, 720p, Mono, 463 MiB
Url  -
https://valdovino.seneca.tv:443/s/zdcYBmRwXM1VhSgL3b31kkrhbccN36jpzG8bPafkhT2baOI9
.mp4
SHA512 - 73613874b82e14d48c0b9e2e02c3f2480bf59f720e478fd7755bb9f693e0c4b2860bf8e
00ca136db5915618de5fcf8e94af919a90e65e2ecec14364bd6903981

- Media (PROXYS) -------------------------------------------------------------------

[1] Video H264, 480p, Mono, 356 MiB
Url  -
https://valdovino.seneca.tv:443/s/FM0gQaJOH4GAS8viCGN6Qa0SVmlb7owGugYyWm3OmjN
NXax0.mp4
SHA512 - 91fb8586c1d90397c1b7c46ae968c63d93a2da7f8f132632d7e4a55ff526a16d059932a
5a058b514b5afc7743f77b0ecb7825373377c1ddff7373a1639a533f0

- Minutaje -------------------------------------------------------------------------

00:00:00   : 1º.- Aprobación, se procede, do borrador da acta da sesión
             anterior: 05.06.2025 (ordinaria)

00:00:35   : 2º.-Aprobación do texto do Convenio de cooperación entre a
             Deputación Provincial da Coruña , o Concello de Ferrol e o
             Concello de Valdoviño para actuacións contempladas no Plan de
             Sostibilidade Turístia en Destino (PSTD) centro histórico de
             Ferrol e patrimonio militar da Costa Artabra financiado con
             fondos do plan de recuperación, transformación e resiliencia
             financiado pola Union Europea Nextgenerationeu.

00:01:38   : FORA DA ORDE DO DIA Aprobación de programas no marco dos servizos
             sociais comunitarios.- Programa básico de Inserción Social-
             Programa "Somos e Contamos " de Igualdade de Oportunidades entre
             mulleres e homes, diversidade sexual e prevención de violencias.

00:07:40   : FORA DA ORDE DO DIA Ditame sobre a determinación dos festivos
             locais para o ano 2026

00:10:01   : 3º.- Dar conta de decretos da alcaldía emitidos no mes de xuño de
             2025.

00:10:57   : 4º.- Rogos e preguntas
00:56:46   : [FIN]

                                     -- o --

Sen máis asuntos que tratar, o Sr. Alcalde- Presidente, da por rematada e levanta a sesión sendo
ás vinte horas e cincuenta e seis minutos deste día, do que como Secretario accidental, estendo a
presente Acta e CERTIFICO.

Conforme o  artigo  3  do  Decreto  24/2018,  de  15  de  febreiro,  sobre  os  libros  de  actas  e  de
resolucións das entidades locais galegas, a presente Acta, identificada co nº 8/2025, incorpórase ó
Libro Electrónico de Actas do Pleno correspondente ao ano 2025.

/Asinado e datado na marxe do documento pola secretario accidental e polo sr. Alcalde/

